
NAMPET
CANCIONES

PIRIRIS
PAJARO PLATANERO

/Uchi, uchi piririsa/
Unuimia pujakun,
unumia pujakun,

/piriris piriris ajajai/

NUKUR
A MI MAMITA

Winia nukurun nampersatajai,
shirmach nampersataj tajai.

Ee turutti, shirmachiti
Nukurka shiram anenkratniuiti.

EWEJ YACHICHIRIJIAI
LOS CINCO HERMANITOS

Chikichik nuwermaiti,
jimiar yachiniaiti,

menaintkia uuntaiti,
aintiuk arum,

ewejka tii uchichiti,
mash tsekenkiartai.

YAJASMACH
LOS ANIMALITOS

Aya chinkichisha mayainiam nanamainiak, 
nanam, nanam, aya ajainiawai.

Aya namakchisha entsa nanamainiak,
 mai wé, mai wé, aya ajainiawai.

Aya kawaichisha kampunniunam wenak 
tuuk, tuuk, aya tsekenawai. 

Aya uchitisha nakurutainiam weakur 
mai tsek, mai tsek aya ajainiaji.

II YUNKICHIRI
MI GUATUSITA

II YUNKICHIRI
Ii  yunkichiri,

mashi tsekenawai,
pee nant, pee nant,

mashi ajainiawai.
Tura ashi uchichiri 

Pee nant,pee nant
Ashi ajainiawai.

MENAINT PATUCH
TRES PATITOS

//Menaint patuch wininia 
Jintia wesant wankiarmajai//

//Tuyampaitiam tamaitiat 
Tsuntsumq tsuntsuma jarmiayi //

//Ja, ja, ja, jai//

WAKATS
PACHARACO

/Pastasia wakatsea/
Winia wait kiashkia

/shak, shak, shak
Awajti miai

Ja ja ja ja jai.

PIRIRIS 
EL PÁJARO

Apu piririsa piririsa,
wi wematainkia
wi wematainkia

utu, utu teperamakia
Ja ja ja ja jai.

SHAUK
MULLOS

Sarsea juruktiatui,
shauka, surimrukta
sarsea jurakuinkia

wikia wetatasha
Ja, ja, ja, jai.

WEAMU
MI PLANTEL

Winia, unuimiatairua,
wi wematainkia,

wake mesemar pujutatme,
aya utuwa pujutamtai.

Ja ja ja 

CHIU JANTSEMTAIRI
EL BAILE DE LA PIÑA

Chiu jantsemtairi juni jantsemtainti,
ewej chikichkijiai nuya chikich, 

ewejrujai amikrun ewejrun suajai.

Chiu jantsentairi juni jantsemtairi,
Kuntur chikichkijiai nuya chikich 
kunturujai amikrun miniakiajai.

Chiu jantsemtairi  juni jantsemtainti.
Ukunch chikichkijiai nuya chikich 

ukunchjai amikrun mejeajai.

KUKUJ 
FLOR

Winia kukujchirua
Aya wajatame

Wampiashukkeya
Ja ja ja jai

JAPA
VENADO

Ipiaknumia japaka,
iyachu jamiasha,

iirtsutai tachiawach.
Pakanmaya japaka,

suijchiri pujuchiyi
umsa winia waitiak

nanten, nanten jantsemmiayi
Ja ja jai    ja   ja   jai

ANÉMAT
POESÍAS

WINIA UNUIMIATAI JEACHIR
MI ESCUELITA

Winia unuimiatai jeachiru.
Ametme winia unuimiatair, 

tsawant, tuke tsawant, amikmattsan winitiajai,
winia unuimiatai jeachiru kunkuin kunkuame. 

Mashi chinkich winitramainiawai amikmatmattsar,
ame esasar imtaichirmin chinkich shirmach 

nampertamainiawai.

YURÚMAK
LA YUCA

Aja ajàpamunam, 
araka tsanimpri irunui,  

nekas tsapaichu
emka neré pujá. 

NUKUCHIR 
MAMITA

Wakeramu nukuchir,
aneamu nukuchir,

ame iwiakma surusuitme,
tii shir anentaimtusan aneajme.

Nukuwa, nukuwachia,
tii shirmach asakmin aneajmea,

winia waitin asakmin wararjamea,
tuma asan tuke shiir paant 

ewekamkittiajme,

KUKUJ 
LA FLOR

Kukúj tuntushitme,
nunka tepan wainkiamiajai, 

kukuj kunkuntin,
mejeasan jakamiajai.

Kukuj árantia 
wishish iirimia,
nuse aánuitia

jakamnia ajawai. 

SHAÁ
EL MAÍZ

Shaa arákri iista,
tii shiirmach pujawai.

Aneamujai iyamka tii penker awai,
Tii warawai nampich ainis.

PUJU KUKUJCHITME
BLANCA FLOR

Puju kukujchitme,
kampunniunam akiniamame,

wijainkia tii shirmatme.
Ame kunkutairmijai,
winia tunar tsúame
ame kunkutairmijai

winia najamtair tsuame.

ARAKMATÍN AUNUIMIA 
APRENDO A SEMBRAR

Unuimiatmanum, unuikiartinkia, 
aneamurijiai unuikiartawai.

Arák penker iistin, 
tura neré ii shuarijiai yurumatin.

TSUKANKA
TUCAN

Muranmaya tsukanka,
tsawanta wararuk

yakuam, yakuam ajau tsukanka
yuranchiri wararuk,
yapa, yapa, ajawa

tuke weajai tutaimkiu
uutkamai waja trusmai.

YAJÁ NUNKA WEMIAYI
NOS FUIMOS LEJOS

Yajá nunka wemiayi,
waras winimiayi

shiirmach ajasmiayi,
kanús tepémiayi. 

Nijiamchi utsumawai,
kashinshinink umawai

nuse wakerawai,
kashín winiawai.

KATIP
EL RATÓN

Katip petsakai, 
shana amuawai,

shuar kajekai
katip tsekeawai

Katip shikiriai 
Shikirman umarai

Shuar jakay
Nusé yúa jakay

SHIÍRMACH KAWASH
LA LORA HERMOSA 

Yúmi yutuk chiwiarmanum,
kawash kapaku shiírmach, 
numi katuak tepamunam,

kukúj shiírmach mejéasam,
Kampuntín páka tépakmanum.

TETE
LA AVEJA 

Yaja nunka weak,
tete weajai timiayi.
Mishki niichik eak,
mishiki atsúmiayi.

CHINKI
EL PAJARO

Chinkí jeénka chikíchik,
chinki shiirmach ámiayi,

chinki jímiaran achik
wematai útmiayi.

MICHIKICH
EL GATO 

Kampuwa amanum,
michikich pasunkmak 

numi kukanum,
nukúrijiai jiruanmak

tantáne sukú tepemiayi.

PINCHIUCHIK
EL GORRIÓN 

Chinkich sutarach
ninki pujúmiayi,

chinkich kuirach
Jáka tepesmiayi.

ENENTAIMSA NEKAMU
ADIVINANZAS

Tawaspan etsenkrakjai, nua 
shirmachuitiatan, saepe takakjai 

namakchaitiatan,
Warinkit?

Kapáku, aka ainiuiti,
Aentsu ijiu numpancha 

amajnuitjai.
¿Warinkit?  

Kashi nakuinkint  sawa imiu
iniakmawaitjai.

¿warinkit?

Warí yajásmach yumiti,
entsa pujús shiir nampewai.

¿Warinkit? 

Sunkip ainiuiti nuke,
turasha yutainti.

 ¿Warinkit, warinkit?

Chiu.

Jimía.

   Nantu.

Puach

    Terench 

Tsawaikia kanajai, kashi wekasan 
yurumkan eajai. 

Warinkit?

Katip. 

ENENTAIKIARTIN
REFRANES

Mesekranam tunanam waja 
karamkurkia Arutma kakarmari 

achiktatkuir tuu kanutainti.

Mesekranam nai akakrikia akakria 
ii shuar jakattakui tuu kanutainti.

Waje jeancham nartin ii jeeni 
nankamakmiatainkia aents wajema 
tatatkui turachuka wajematakui aini 

tiniu armiayi. 

Mesekranam arak nere yuafrikia, 
shushui, turachuka tikich yajasam 

kampuntniunmaya mattakur tuu 
kanutainti.

Aentsu makui muchit ajakkia, aents 
jeachtania nuyanchuka juinchik 

puja tatatkui aintniuti.

WÁRIK CHICHAM 
TRABALENGUAS

Tsatsar, tatsemai, tsatsan, 
tsatsamui.

Kunkuma, kunkun, kenkun 
kukak, ukunkukai

Ampush, akan achik apajkir ajua, 
ataksha akatuki.

Pitiur, pitiu, pitiua, pitiu suritiak piitin 
pitiujai pitiumai.

Tsukanka, Tsuntsumanch, 
tsuntsumun tsumunam, tsutsukai.

Kajekai, katanjai Kajekar 
kawashunt kajenkarai.

